
Тацризи 
мукарризи расмй ба диссертатсияи номзадии Хусайнов Саидцалол 
Саймахмудович дар мавзуи «Таърихи Фаришта» хамчун сарчашмаи 
омузиши таърихи Дакай», ки барои дарёфти дарацаи илмии номзади 
илмхои таърих аз руйи ихтисоси 07.00.09 — Таърихнигорй, 
маъхазшиносй ва методхои тахкикоти таърихй пешниход гардидааст.

Фархангу тамаддуни Хинду Эрон собикаи кухани омезишу имтизод ва 
таъсири мутакобилаву бархурди дерин доранд. Агарчи риштаи ин 
алохамандй хануз ба даврони хаблазисломй дароз мекашад, бо бархурди 
тамаддуни исломй ва хиндй ин риштаи муносибот боз хам устувортару 
хавитар мегардад. Бо ин ки сарманшаи равобити ду тамаддуни мазкур 
хучумхову лашкаркашихои ахвоми мугулу турк, амсоли урдуи аввалияи 
чингизй, Султон Махмуди Fазнавй, Темури Ланг ва нихоятан, Бобуриён ба 
сарзамини Хинд ба хисоб мераванд, аммо дар нигох бо муносиботи 
фархангй, хайди ин нукта доиз аст, ки забои ва адаби порей дар эхёи 
равобити мутахобилаи солиму хасана нахши арзишманд ва хобили 
тавачдухро барчой гузоштааст. Аз даврони салтанати Султон Махмуди 
Тазнавй, аллакай, илму адаб бо забони порей дар манотихи гуногуни 
Хиндустон ру ба рушду инкишоф ниход. Дар даврони салтанати Темуриёни 
Хинд, ки дар таърих ба исми Мугулхои Бузург маъруфият доранд, дар 
тамоми кишвари пахновари Хинд, гирифта аз марокизи сиёсиву фархангии 
он - Дехлй ва Агра то кулли савбахову мулукуттавоифи дар зилли зери 
сиёсати Бобур ва фарзандони у харордошта, аз чумла Дакан, Кашмир, 
Бангола ва дигар нухоти Хинд, забони порей забони дарбор, сиёсат ва 
муносиботи дипломата гардида, махоми олй ва волоро мушарраф гардид. 
Ин рухдод мучиботи рушду такомули бесобихаи илму адаби хиндй- 
исломиро ба василаи забони порей дар сарзамини пахновари Хинд ба бор 
овард ва хатти тараххии шеъру адаб ва улуми мухталиф, аз хабили: 
тарчумонй, илохиёт, таърихнигорй, фалсафа, тазкиранигорй, мусихй, 
илмхои дахих ва аз улуми адабй — баёну маонй ва арузро дар аксари 
шахрхову савбахо ва манотихи нуфузманди ин хитта ба харакати беист 
даровард.

Яке аз илмхое, ки дар Хинди даврони хукумати Бобуриён рушди 
бесобиха кард, ин таърихнигорй мебошад. Махз ин давра муаррихони 
бузург ва сатхи чахонй, амсоли Абулфазл ибни Мубораки Ногурй, маъруф 
ба Алломй сохиби «Ойини Акбарй» ва «Акбарнома», Абдулходир 
Малукшохи Бадоунй - сохиби «Мунтахаб-ут-таворих» ва Хиндушохи 
Астарободй - муаллифи «Таърихи Фаришта»-ро руйи сахнаи илм овард ва 
махз тавассути маълумоти арзишманду аслии муаррихони мазкур пасиниён 

тавонистанд, то аз рухдодхои аъсор ва замонхои гуногуни сарзамини Хинд 
бахраманд гарданд.

Яке аз ридоли воломакрми таърихнигории асри XVI Хрндустон ва, 
умуман илми таърих, ин Х,индушо^и Астарободй маъруф ба Фаришта ба 
хисоб меравад, ки рисолаи диссертатсионии унвонду Хусайнов Саиддалол 
махз ба тахкики асари таърихии вай бахшида шудааст. Номи пурраи 
Мухаммадкосим ибни Мавлоно Гуломъалии Х,индушохи Астарободй 
мебошад. Бо ин ки Мухаммадкрсим зодаи Астарободй Эрон аст, дар айёми 
навдавонй хамрохи падараш ба Ахмаднагари Дакани Шимолй рахти сафар 
барбаста, ба дарбори Низомшохиён ва баъдан ба Бидопур рафта, бо 
дарбори Одилшохиён курбат медуяд, то ин ки дар хидмати Султон 
Иброхими Дувум (// Сонй)-и Одилшохй ба пояхои баланд мушарраф 
мегардад ва, хатто, аз дониби Султон Иброхим ба хайси сафир ба назди 
Чдхонгир ба Лохур эъзом мегардад ва муддате дар Лохур мемонад. Махз 
дар давраи хидмати султони мазкур буд, ки Мухаммадкосим маъмур ба 
навиштани таърихи давраиисломии Хдндустон мегардад ва онро дар 
муддати 17 сол навишта, санаи 1015 х- // 1606 / 1607 ба андом мерасонад ва 
ба эхтироми султон онро «Гулшани Иброхимй» унвон мегузорад. Агарчи 
баъдтар Мухаммадкосим номи асарашро ба исми «Навраснома» иваз 
менамояд, аммо асари у на бо номи «Гулшани Иброхимй» ва на бо исми 
«Навраснома», балки бо номи худаш, ки Фаришта буд, яъне “Таърихи 
Фаришта” маъруф мегардад.

“Таърихи Фаришта” дар таърихнигории порей аз малому мартабаи 
басо баланд бархурдор аст ва дар табйину ташрехи ходисоту вокиоти 
таърихии марбут бар даврони исломи Х,индустон хидматхои бебахое карда, 
то он до ки дар бисёр маворид нодида гирифтани маълумоти арзишманди 
он мушкилоти зиёдеро барои таърихнигорон ба бор меоварад. Бо вудуди 
мавкеияти баланди илмй ва шухрати бендозаи асари мазкур, ин асар дар 
илми таърихшиносии муосири тодик хануз ба таври даркориву шоиста 
омухта нашудааст ва камбуди тахкикрти муосир дар атрофи асари мазкур, 
дар хакикат, халоеро дар таърихшиносии имрузи тодик муставдиб мешавад.

Цойи эътироф аст, ки ин халой илмй имруз бо кушиши муваффаконаи 
Хусайнов Саиддалол Саймахмудович то дое пур гардида, тавассути 
тахкикоти диссертатсионие, ки у ба андом расонидааст, гушае аз гандинаи 
таърихшиносии муосири тодик комилтар гардидааст.

Тахкикрти диссертатсионии Хусайнов Саиддалол Саймахмудович 
«Таърихи Фаришта» хамчун сарчашмаи омузиши таърихи Дакан» 
унвонгузорй шуда, мухтавии мукаддима, 2 боб, 6 зербоб ё фасл, хулоса, 
руйхатти адабиёти истифодашуда мебошад ва иборат аз 194 сафхаи чопи 

компутерй буда, бо иловаи мулхахоту замимаи он дар умум фарогири 200 
сафха мебошад.

Мубрамияти таххихоти Хусайнов Саиддалол хам аз хамин нав будани 
мавзуъ ва масоили зибахси он иборат мебошад. Муаллиф то чи дарада 
мубрам будани мавзуи таххияшро дар мухаддимаи кораш дар панд нукта 
баён намудааст, ки хобили к;абул аст.

Ахамияти мавзуи диссертатсияи номзадии унвондуйи мазкур иборат аз 
он мебошад, ки андешахои илмй ва масоили дар он матрахшуда то имруз 
дар илми таърихшиносии тодик аз дониби ягой мухаххихе дар шакли як 
таххихоти густардаву бисёрпахлу ба андом нарасидааст. Муаллиф нахустин 
бор дар иртибот бо китоби таърихии “Таърихи Фаришта” кушиш бар 
таххихоти муосири илмй намуда, дар ин маврид муваффах гардидааст.

Он чи муаллифи диссертатсия родеъ ба дарадаи таххих хайд кардааст, 
нишон медихад, ки вай дар пажухиши худ осору кутуби собих ва таххихоти 
мухаххихону донишмандони ду асри охирро хуб омухта, аз маълумоти 
сарчашмахо ва тахайюдоти муосирин бархурдории зиёде доштааст.

Навгонии илмии диссертатсия дар он зохир меёбад, ки бори нахуст дар 
илми таърихшиносии тодик асари муаррихи асри XVI форсизабони 
Хинд у стон Мухаммадхосим Хиндушохи Астарободй - “Таърихи Фаришта” 
ба хайси сарчашмаи омузиши як савбаи Хинди Бобурй, ки хам аз нигохи 
сиёсию истиротегй, хам аз нигохи ихтисодиву тидорат ва хам аз дихати 
илму фарханг яке аз марокизи хисмати шимоли салтанати Бобуриён махсуб 
мешуд, мавриди таххихи бисёрдониба харор гирифтааст. Навгонии дигари 
таххихоти унвондуйи мазкур дар он инъикос мегардад, ки дар робита бо 
таърихи Х,инд ва дар алоха бо асари “Таърихи Фаришта” аз дониби 
муаллифи диссертатсия сарчашмахои дигари таърихиву бадеии то замони 
Хиндушохи Астарободй, муосирони у ва, хамчунин, осори баъд аз вафоти у 
банашррасида мавриди бозбиниву пажухиш вохеъ гардидаанд, чунончи 
чанде аз осори фавхуззикр “Таърихи Фирузшохй”-и Афиф, “Фаговой 
Ч,ахондорй”-и Баранй, “Тазкираи Хумоюн ва Акбар”-и Боязиди Баёт, 
“Таърихи Бидопур”-и Зубайрй, “Футух-ус-салотин”-и Исомй, “Фатхномаи 
Синд”-и Абубакри Куфй ва гайрахо ба шумор мераванд.

Эътимоднокии натидахои тахкик бо он собит мешавад, ки дар омузиши 
илмии таърихи Дакани асри XVI, ки яке аз савбахои бонуфузи салтанати 
Бобуриёни Х,инд махсуб мешуд, муаллиф аз маълумоти “Таърихи 
Фаришта”-и Хиндушохи Астарободй, ки муосири салотини хонадони 
мазбур ва шохиди вохей ва бевоситаи вохеоти таърихии хиттаи Хинд 
махсуб мешуд, истифодаи хуб карда тавонистааст. Дар кор, хамчунин, аз 
консепсияхои илмй ва назарии таърихшиносони ватанию хоридй истифода 
шудааст. Дар мадмуъ, дарадаи эътимоднокии натидахои таххих аз 

дакикияти маълумот, мутобикат намудани хдчми маводи тахкик, коркарди 
натидахои тахкик, хддми интишорот ва интихоби дурусти методхои тахкик 
бармеояд. Хулоса ва тавсияхо дар асоси тахлили илмии натидахои тахкики 
назарй пешниход гардида, дурнамои мавзуи тахкик муайян шудааст.

Ахамияти назарии тахкик дар он зохир мешавад, ки кабл аз хама ин 
диссертатсия метавонад барои омузиш ва тахкики таърихи асрхои гуногуни 
то замени зиндагонии Хиндушохи Астарободй, хусусан асри XVI 
Хиндустон, ба кор бурда шавад, зеро то хол бисер пахлухои таърихи ин 
сарзамини пахновар дар таърихшиносии муосири тодик мавриди тахкикоти 
хамадониба карор нагирифтаанд. Аз ин ру, ин диссертатсия метавонад дар 
тахкики таърихи асрхои мухталифи то даврони муаллифи “Таърихи 
Фаришта” маводи арзишмандеро пешниход намояд.

Довталаби дарадаи илмй дойр ба мавзуи диссертатсия 12 маколаи илмй 
ба нашр расонидааст, ки аз ин номгуй 4 макола дар мадаллахои 
такризшавандаи Комиссияи олии аттестатсионии назди Президенти 
Цумхурии Тодикистон ва бокимонда дар дигар нашриёт ба чоп расидаанд.

Маводи интишоргардида нуктахои асосй, натидахо ва мазмуни 
диссертатсияро инъикос намуда, сахми шахсии муаллифро собит 
менамоянд.

Дар мукаддимаи диссертатсия мубрамияти мавзуи интихобнамуда, 
дарадаи тахкики мавзуъ ва робитаи тахкик бо барномахо ё мавзуоти тахкик, 
максаду вазифахо, объект ва мавзуи тахкик, асосхои назарй ва методологии 
тахкик, сарчашмахои тахкик, навгонии илмии диссертатсия, нуктахои 
асосии ба химоя пешниходшаванда, ахамияти назарй ва амалии тахкик, 
мутобикати мавзуи диссертатсия бо шиносномаи ихтисоси илмй, сахми 
шахсии довталаби дарадаи илмй, тасвиби амалии натидахои тахкик, нашри 
таълифоти илмй дар мавзуи диссертатсия ва сохтору хадми кор бо низоми 
муайян шарху баён ёфтаанд.

Боби яку ми диссертатсия - “Тавсифи умумии “Таърихи Фаришта”-и 
Мухаммадкосим Хиндушохи Астарободй” фарогири се фасл буда, дар он дар 
хусуси собикаи таърихнигории форей дар сарзамини Хинд , зиндагинома ва 
фаъолияти эдодии Хиндушохи Астарободй ва мавзуъ, мундарида ва 
вижагихои сабкии “Таърихи Фаришта” тахкикот бурда шудааст. Дар фасли 
якуми боби мазкур - “Пайдоиш ва густариши таърихнигории форси дар 
Хинд” муаллиф зимни баррасии мавзуъ кушиш намудааст родеъ ба 
андешахои Абурайхони Берунй дар иртибот бо таърихи Хинд, собикаи 
таърихнигорй дар сарзамини мазкур, оид ба “Таърихи Масъудй”-и 
Абулфазли Байхакй, “Занйн-ул-ахбор”-и Гардезй ва накши онхо дар 
таълифи аввалин кутуби мансуб ба таърихи Хинд, родеъ ба нахустин 
таворихи порсизабони хиндй, монанди “Тод-ул-маосир”-и Хасан Низомии 

Нишопурй, хамчунин, оид ба авду камоли таърихнигорй бо забони порей 
дар давлати Бобурияи Х,инд изгори андеша бикунад. Дойи ситоиш аст, ки 
дар ин бобат муаллиф дар атрофи кутуби зиёди таворих, ки дар замони 
салтанати хонадони мазбур ба вудуд омадаанд, андешаронй карда, 
вижагихои онх,оро баррасй намудааст.

Дар фасли 2-юми боби якум - “Х,аёт ва осори Мухаммадкосим 
Хиндушохи Астарободй” муаллиф родеъ ба зиндагинома, дузъиёти хаёт, 
падари муаррих, шароити бехзистй дихати рушду такомули минбаъда, 
осори илмиву бадеии Мухаммаддосим, амсоли: девони ашъор, рисолахои 
“Дастур-ул-атиббо” ва “Ихтиёроти Крсимй” таххикрт бурдааст.

Дар фасли 3-юми боби мазкур, ки “Мухтаво, маъхаз ва сабки нигориши 
“Таърихи Фаришта” унвонгузорй шудааст, муаллифи диссертатсия кушиш 
кардааст, то дар хусуси сохтору мундарида, мухтаво, сарчашмахои 
маълумоти асар ва услуби баёни муаллифи “Таърихи Фаришта” изхори 
андеша намояд. Муаллиф зимни баррасии шохисахои сохторй ва сабкии 
таърихномаи Х,индушох асоситарин мумайизоти асарро, ки дар киёс бо 
дигар вижагихо дилваи бештар доранд, баршумурда, оид ба хар яки онхо 
андешаронй кардааст.

Дар боби 2-юми тахкикоти диссертатсионй, ки “Бозтоби таърихи 
давлатдории сулолахои мусулмони Дакан дар “Таърихи Фаришта” 
унвонгузорй шуда, муаллиф дар хитаи се фасл родеъ ба чигунагии 
инъикосоти рухдодхои сиёсии савбаи Дакан дар таърихномаи Х,индушох 
таххидот бурдааст. Дар фасли якум - “Бозтоби таърихи Бахманшохиён дар 
“Таърихи Фаришта” муаллиф кушиш кардааст родеъ ба аслу насаб, масоил 
ва усули давлатдории хонадони мазкур, низомоти идориву маъмурй, 
муомилоти пулй ва чигунагии истикрори робитахои сиёсиву дипломатй 
миёни Бахманшохиён ва дигар давлатхову мулукуттавоифи дуру наздик, аз 
думла Видаянагар ва Тиланг, изхори андеша намояд.

Дар фасли дувуми боби мазкур - “Таърихи Фаришта” хамчун маъхази 
омузиши таърихи салтанати Одилшохиён ва Низомшохиён” муаллиф оид ба 
аслу насаби салотини хонадонхои мазкур, маълумоти дигар сарчашмахо 
родеъ ба иштикоки хонадонхои фавкуззикр, роххои ба сари дудрат омадани 
Одилшохиён ва Низомшохиён, саркуб ва заиф шудани мулукуттавоифу 
давлатдорихои дигари хамдавори онон, аз кабили шохигарихои хурду 
бузурги Хондиш, Молва, Гударот, Видаянагар; чигунагии равобити сиёсй 
бо мамолики хамдавор суханронй карда, дар хар маврид андешаи шахсии 
хешро ба хайси мухаккик иброз доштааст.

Дар фасли 3-юми боби дувум - “Таърихи Фаришта” хамчун сарчашмаи 
омузиши илму адаби форсй дар Дакан”, ки хотимаи хам боби мазкур ва хам 
кулли тахкидот ба шумор меравад, муаллиф родеъ ба авомили муходирати 

мардуми хорид, бахусус Хуросон, ба Дакани Х,инд, ба туфайли хучумхри 
Темур ба тахдввулоти сиёсй дучор гардидани минтакаи мазкур, муциботи 
таваччухи салотини хиндй ба забону адаби форсй, чигунагии рушду 
тараккии илму адаби порей дар Х,инд, вазъи таълиму тарбия, муассисахои 
таълимй (махсусан мадрасахо), фанх,ои таълимй, вазъи китобхонахр, 
хонакоххо, илму маърифат, осори илмй, маъруфтарин кутуби илмй ва 
амсоли инхр дар такя ба маълумот ва истинодоти “Таърихи 
Фаришта”тахкикот бурдааст.

Хулосаи диссертатсия 17 бандро дар бар мегирад. Хдр як банд ба 
макрлаи зарурй истинод шудааст. Муаллиф натоиди тахкикоти хешро ба 
таври басо мудаз пешниход намудааст. Инчунин, тавсияхо оид ба 
истифодаи амалии натидахои тахкик низ дар 7 банди дигар бисер хуб ироа 
шудаанд. Мадмуан, тахкикоти диссертатсионии муаллиф аз нигохи забону 
услуб дар сатхи баланди илмй навишта шудааст. Андешаронихо, тахлили 
масоили дарпешгузошта, натидагирии шахей ва изхори назарй шахей 
нисбат ба назариёти донишмандони дигар - инхо хама аз донишу малака ва 
тадрибаи муаллифи диссертатсия шаходат медиханд. Аз дихати навгонй 
услуби тахкики диссертатсия сазовори ситоиш аст.

Аммо, дар баробари мухассаноту муваффакиятхо, дар диссертатсия 
баъзе камбудхову норасоихо низ ба дида дармеоянд, ки ислохи онхо мудиби 
фузунии хусну камоли он хохад гашт. Чунончи:

1. Эроди нахустини мо марбут бар сохтори диссертатсия мебошад. 
Чунончи дар мундарида дард гашта, кисмати асосии кор ба ду боб таксим 
гардидааст. Ба андешаи мо, боби аввал агар ба ду боби алохида таксим 
мешуд, хубтар буд. Фасли якуми боби мазкур, ки “Пайдоиш ва густариши 
таърихнигории форсй дар Х,инд” номгузорй шуда, агар ба хайси як боби 
алохида ё нахустин ба исми “Собикаи таърихнигории Х,инд ба забони 
форсй” таъвиз мешуд, бехтар буд. Инро хам кайд кардан зарур аст, ки 
мафхум ё ибораи “таърихнигории Х,инд ба забони форсй” нисбат ба 
“таърихнигории форсй дар Х,инд” дурусттару мушаххастар аст ва дар илм 
дакикияти фикр аз лавозими навиштору гуфтор аст.

Дар сурати таъвизи фасл ба боб ва табдили исми он, муаллиф 
метавонад боби якумро ба ду фасл таксим карда, фасли якумро 
“Таърихномахо ва кутуби тазкира бо забони форсй” ва фасли дувумро ба 
“Тахкикоти муосир оид ба тарихи Х,инд” номгузорй кунад.

2. Инро бояд зикр кард, ки маълумот дар хусуси сарчашмахо, яъне 
кутуби таъриху тазкира ва осори тахкикии марбут бар таърихи Х,инд аз 
мавзуоти мухими тахкикоти унвончу аст ва хеч мумкин нест, ки дар иртбот 
бар он сахдангорй ё мухтасаргуйй шавад. Ба як фасли хурд раво дидани 

мавзуи мазкур ва дар мавдудаи як фасл гундонидани он (яъне: фасли 1-уми 
боби 1-ум), боне гаштааст, ки бисере аз сарчашмахо ва осори тахкики, ки 
дар иртибот бо таърихи Х,инд ахамияти калидй доранд, аз дидаи муаллиф ба 
яксу бимонанд. Чунончи, аз кутуби таъриху тазкира, ки калидитарин 
сарчашмахои марбут бар таърихи Х,инданд, инхо аз назарй муаллиф 
фуругузор шудаанд: “Акбарнома” ва “Ойини Акбарй”-и Абулфазл ибни 
Мубораки Ногурй маъруф ба Алломй, “Мунтахаб- ут- таворих”-и 
Абдулкодир Мулукшох маъруф ба Бадоунй, “Таърихи Алфй”-и Крзй Ахмад 
ва Осафхони 1^азвинй маъруф ба Татавй, “Равзат- ус- салолин”-и Фахрии 
Х,иравй, “Бобурнома”-и Мухаммад Захируддини Бобур, “Амали солех» ё 
“Шохдахоннома”-и Мухаммадсолехи Канбу, “Равзат-ус-сафо”-и 
Мирмухаммади Хдравй маъруф ба Мирхонд, “Таърихи Шох Исмоил ва 
Шох Тахмосби Сафавй” ё “Зайли таърихи «Х,абиб-ус-сияр”-и Амир Махмуд 
маъруф ба Хондмир ва наводаи Мирхонд, “Оламорои Аббосй”-и 
Искандарбеги Туркмон маъруф ба Муншй; “Наштари ишк”-и 
Хусайнкулихони Азимободй, “Натоид- ул афкор”-и Мухаммад Кудратуллох 
Гупомуйии Х,индй, “Миръот-ул-хаёл”-и Шерхон ибни Ахмадхони Лудй, 
“Маосири Рахимй”-и Абдулбокии Наховандй, “Оташкада”-и Лутфъалибек 
ибни Окохон Бегдилии Шомлу мавсум ба Озар, “Маосир-ул- киром” мавсум 
ба «Сарви Озод»-и Миргуломалихони Билгиромй маъруф ба Озод, 
“Калимот-уш-шуаро”-и Мухаммад Афзали Сархуш, “Тухфаи Сомй”-и 
Соммирзои Сафавй.

Аз осори таърихй асархои зерин ба таърихи Х,инд вобастагии кавй 
доранд ва муаллиф мебояст онхоро дар кори худ, ба хосса дар боби 1-ум 
истифода мекард, аммо инхо низ аз назарй муаллиф фуругузор шудаанд: 
“Хронологические выписки по истории Индии (664- 1858 гг.)”-и Карл 
Маркс, “Таърихи Х,инд”-и Дилофуз Ф. С., “Шуриши Х,индустон”-и Увонс 
Мосён, “Асоси фарханги Х,инд”-и Поникор К. М., Кабир X,., “Сарзамини 
Хинд (Баррасии таърихй ва идтимой ва сиёсй ва адабии Х,индустон аз 
адвори бостонй то асри хозир)”-и Алиасгари Х,икмат. “Таърихи мугул ва 
авоили айёми Темурй”-и Аббос Икбол Оштиёнй, “Персоязычная литература 
Индии”-и Алиев Г. Ю., ки дар он дар баробари адабиёт таърихи даврони 
Бобурияи ХИНД низ басо мухаккикона барраей гаштааст, «Мазхаб дар 
давраи сафавй. Таърихи Эрон»-и Амуратти Б. С., «История Индии»-и 
Антонова К. А., Бонгард-Левин Г. М., Котовский Г. Г.

Хатто, асари нависандаи муосири Х,инд Бихосикр Вадиё «Шершохи 
Сурй», ки ба какрамони халкии хиндй бахшида шуда ва сарчашмаи асосии 
он маълумоти зикимати «Таърихи Фаришта» мебошад, бо ин ки адабй аст, 
ба мудиби истинодоти арзишмандаш бояд аз диди муаллифи диссертатсия 

фиканда намешуд, чун ба таърихи асри XVI-и Х,индустон робитаи 
ногусастанй дорад.

3. Хатохои дигари диссертатсия ба имло ё дурустнавишт, хаталоматхр ё 
ба истилох аломатхои китобат ва хатохои техникй-навишторй тааллуд 
доранд. Аз думла, дар иртибот бо атлоти имлой бояд зикр кард, ки дар 
диссертатсия до-до дар мавриди навишти баъзе вожахо хатохр содир 
шудаанд. Чунончи, вожаи «ахамият», ки дар имло бо як «м» омадааст, бо ду 
«м» [рис., сах. 4, 16], вожахри «дувум» ва «севум» хам бо ду «в» [рис., сах. 4, 
5, 8, 88]; вожаи «тарибон», ки дар китобномаи диссертатсия хамчун номи 
макрла, яъне исми хос оварда шуда, бо харфи хурд хайд гардидааст; вожаи 
арабии «футухрт» бо «у»-и дарози дувум оварда шудааст, хол он ки тибди 
тагйироти охирин дар имлои забони тодикй дамеи вожахри арабй ва 
мутулй-туркй бояд бо «у»-и кутох навишта шаванд. Исми китоби «Футух-ус- 
салотин»-ро хам муаллиф бо «у»-и дугами дароз овардааст [рис., сах;. 186].

Чизи дигар, ки фикр мекунам, он хам ба хатой имлой бастагй дорад, ин 
бо як харф навиштани номи муаллифини сарчашмахр, яъне классикой 
мебошад. Чунончи, муаллифи диссертатсия баъзе аз номхои классикиро дар 
шакли «Самардандй К.А.», «Сабо X,.» овардааст. Бояд хайд кард, ки танхо 
номхои муосирон бояд дар шакли ихтисор навишта шавад, на асомии 
классикой. Ин кутах,нависй дар номномаи классикой мантидан дуруст нест. 
Чунин галатхр дар китобномаи кор боз дида мешаванд.

4. Як навъи хатой дигар, ки хам ба имло ва хам ба сохтору дихдти 
тазайюнии коркой илмй, аз думла тахкикоти диссертатсионй алокдманд 
мебошад, ин дар хисмати китобнома ба таври мураттаб овардани ному 
насаби муаллифи осор аст. Тибхи ин тартиб, аввал бояд насаб ё нисбати 
хонаводагй, зодгохй ё куняву тахаллус, баъдан номи муаллиф оварда шавад. 
Дар китобномаи диссертатсия асомии зиёдеро метавон дучор гардид, ки 
муаллиф, баръакси тартиботи навишт, аввал номи донишмандону 
мухадкикон, баъдан насаби ондоро овардааст. Аз думла: «Амин, Ахмади 
Розй», Боязиди Баёт, Шиблии Нуъмонй [рис., сах. 186, 186]. Хдтто, дар 
овардани насабномаи муаллифи «Таърихи Фаришта», ки калиди таххихот 
дар дасти у ва сафахоти асари уст, муаллиф 8 бор аввал номи уро ва баъдан 
насабашро хайд намудааст.

5. Дар диссертатсия дар иртибот бо аломатхои китобат баъзе хатохо 
мушохида мешаванд. Чунончи, баъди хисмате аз насабномахои муаллифони 
сарчашмахо ё осори таххихй муаллиф дар хисмати китобнома аломати 
вергулро нагузоштааст. Аз думла, дар номнигории даххо муаллиф баъд аз 
насаб, ки аломати вергул шарт аст, гузошти аломати мазкур риоя нашудааст 
[рис., сах. 186, 187, 188, 189, 190, 191, 192, 193...].

Ammo, бояд зикр кард, ки эродхои фавкуззикр аксаран нисбиянд ва дар 
тамомату камоли кор халали диддие ба вудуд нахо^анд овард, чун 
тахкикоти диссертатсионии Х,усайнов Саиддалол Саймахмудович, бо 
вудуди эродхои овардашуда, дар умум кори андомёфта, густарда ва 
мунсадам аст. Муаллиф метавонад эродхо ва хатохои дарёфтаро зимни 
омоданамойии монографияи илмии худ ба назар бигираду ислох намояд.

Автореферати диссертатсия ва маколахри ба чоп расонидаи Х,усайнов 
Саиддалол Саймахмудович мухтавои асосии диссертатсияро ннъикос 
намуда, бо меъёрхои роиди кори илмй мутобикат менамоянд. Тахкикоти 
диссертатсионии Хусайнов Саиддалол Саймахмудович бо ихтисоси илмии 
интихобнамудааш мувофикат менамояд. Мавзуи диссертатсия ва мазмуну 
мухтавои он ба доираи мавзуъ ва масъалахои тахкики, ки дар шиносномаи 
ихтисоси илмии 07.00.09 - Таърихнигорй, маъхазшиносй ва методхои 
тахкикоти таърихй дард шуда, комилан мувофикат мекунад.

Хулоса, диссертатсияи номзадии Хусайнов Саиддалол Саймахмудович 
дар мавзуи «Таърихи Фаришта» хамчун сарчашмаи омузиши таърихи 
Дакан» кори илмй-тахкикии андомёфта ба хисоб рафта, ба талаботи 
бандхои 31-35-и Тартиби додани дарадахои илмй, ки бо карори Хукумати 
Чумхурии Тодикистон аз 30-юми июни соли 2021, тахти №267 тасдик 
шудааст, давобгу буда, муаллифи он барои дарёфти дарадаи илмии номзади 
илмихои таърих аз руйи ихтисоси 07.00.09 - Таърихнигорй, маъхазшиносй 
ва методхои тахкикоти таърихй сазовор мебошад.

